
Махсус инвестиция контрактын төзү 

максатларында сәнәгать продукциясе 

җитештерү урынын килештерү 

тәртибен раслау турында  

 

 

«Россия Федерациясендә сәнәгать сәясәте турында» 2014 елның  

31 декабрендәге 488-ФЗ номерлы Федераль закон, Россия Федерациясе Хөкүмәтенең 

«Махсус инвестиция контрактларын төзү, аларга үзгәреш кертү һәм аны өзү 

кагыйдәләрен раслау турында» 2020 елның 16 июлендәге 1048 номерлы карары 

нигезендә Татарстан Республикасы Министрлар Кабинеты КАРАР БИРӘ:  

 

1. Бу карарга теркәлгән Махсус инвестиция контрактын төзү максатларында 

сәнәгать продукциясе җитештерү урынын килештерү тәртибен расларга.  

2. Татарстан Республикасы Сәнәгать һәм сәүдә министрлыгын махсус 

инвестиция контрактын төзү максатларында сәнәгать продукциясе җитештерү 

урынын килештерүгә вәкаләтле итеп билгеләргә. 

3. Бу карарның үтәлешен тикшерүдә тотуны Татарстан Республикасының 

Инвестицион үсеш агентлыгына йөкләргә. 

 

 

 

Татарстан Республикасы  

Премьер-министры                    А.В.Песошин 

 

 



Татарстан Республикасы 

Министрлар Кабинетының 

2023 ел, 26 июнь, 751 нче 

карары белән расланды 

 

 

Махсус инвестиция контрактын төзү максатларында 

сәнәгать продукциясе җитештерү урынын килештерү 

тәртибе  

 

1. Әлеге Тәртип махсус инвестиция контрактын төзү максатларында сәнәгать 

продукциясе җитештерү урынын килештерү процедурасын билгели. Инвестиция 

проектын гамәлгә ашыруның максатка ярашлы булуы турында карар кабул 

ителгәннән соң «Россия Федерациясендә сәнәгать сәясәте турында» 2014 елның  

31 декабрендәге 488-ФЗ номерлы Федераль законның 183 статьясындагы 7 һәм  

9 өлеше нигезендә Татарстан Республикасының сәнәгать продукциясе җитештерү 

урынын килештерергә мөмкин.  

2. Сәнәгать продукциясе җитештерү урынын килештерү мәсьәләсен карап 

тикшерү инвесторның ирекле формада язылган, Татарстан Республикасының 

Инвестицион үсеш агентлыгына (алга таба – Агентлык) җибәрелгән Татарстан 

Республикасының сәнәгать продукциясен җитештерү урынын килештерү турындагы 

гаризасы (алга таба – гариза) нигезендә гамәлгә ашырыла.   

Гаризага түбәндәге документлар теркәлә: 

1) инвестиция проектын гамәлгә ашыру барышында эшләргә һәм кулланышка 

кертергә яки кулланышка кертергә карала торган заманча технология турында 

мәгълүмат, шул исәптән заманча технология исеме, заманча технологиянең тиешле 

төрен эшләү һәм кулланышка кертү яки кулланышка кертү нәтиҗәсендә серияле 

җитештерүе үзләштерелергә тиешле сәнәгать продукциясе исеме, Икътисадый 

эшчәнлек төрләре буенча продукциянең гомумроссия классификаторы нигезендә 

сәнәгать продукциясе коды һәм Россия Федерациясе Хөкүмәтенең 2020 елның  

28 ноябрендәге б-3143 боерыгы белән расланган махсус инвестиция контрактлары 

төзү максатларында заманча технологияләр дип таныла торган технологияләр 

төрләре исемлегенә (алга таба – Исемлек) кертелгән заманча технологиянең 

актуальлеге бетә торган срогы; 

2) гариза бирелгән датага инвесторга карата гамәлгә ашырыла торган 

эшчәнлекне стимуллау чараларының барысы турында белешмә кәгазе, шулай ук 

гариза бирүче тарафыннан махсус инвестиция контрактына кертергә тәкъдим ителә 

торган, инвесторга карата Россия Федерациясе норматив хокукый актларында, 

Татарстан Республикасы норматив хокукый актларында, муниципаль хокукый 

актларда каралган сәнәгать өлкәсендәге эшчәнлекне стимуллау чаралары исемлеге; 

3) Татарстан Республикасы Министрлар Кабинетының «Татарстан Республи-

касында инвестиция проектларын тормышка ашыручы оешмаларга дәүләт ярдәме 

күрсәтү тәртибе турындагы нигезләмәне раслау хакында» 1999 ел, 7 май, 284 нче 

карары белән расланган форма буенча бизнес-план;  

 



2 

4) сәнәгать продукциясе җитештерү урыны адресы һәм тасвирламасы, шул 

исәптән җир кишәрлегенең (кишәрлекләренең) кадастр номеры (номерлары), әлеге 

җир кишәрлеге (кишәрлекләре) территориясендә капиталь төзелеш объектларының 

адресы һәм тасвирламасы (булганда), Күчемсез мөлкәтнең бердәм дәүләт реестры 

нигезендә күчемсез мөлкәт объектларының хокук ияләре турында белешмә, булган 

инженерлык коммуникацияләре турында белешмә (булганда); 

5) сәнәгать продукциясе производствосын урнаштыру карала торган террито-

риянең табигать шартларына тасвирнамә (махсус сакланыла торган табигать терри-

торияләре, су объектлары булу, атмосфера һавасының һәм су объектларының 

пычрануын бәяләү, әлеге территориядә калдыклар белән эш итү системасын 

оештыру һ.б.); 

6) кулланыла торган ресурслар турында, чыгарулар, агызып төшерүләр, 

җитештерү һәм куллану калдыклары күләмнәре турында, калдыклар барлыкка 

килүне минимизацияләүне һәм барлыкка килгән калдыкларны икенчел файдалануга 

җәлеп итүне күздә тоткан технологияләрне куллану турында, тәкъдим ителә торган 

технологиянең иң яхшы мөмкин булган технологияләр критерийларына туры килүе 

турында, тәкъдим ителә торган технологияләрне гамәлгә керткәндәуглерод эзен һәм  

инновацияләр кертү исәбенә аның зурлыгын бәяләүне уздыру турында мәгълүматны 

кертеп, планлаштырыла торган сәнәгать продукциясен җитештерүнең (заманча 

технологияләр) экологик тасвирнамәләре. 

Күчемсез мөлкәтнең бердәм дәүләт реестрында сәнәгать продукциясе 

җитештерү урынын килештерү планлаштырыла торган җир кишәрлеге турында 

белешмә булмаган очракта, гаризага топографик нигездә әзерләнгән территориянең 

кадастр планында җир кишәрлегенең яисә җир кишәрлекләренең урнашу схемасы 

теркәлә. 

3. Агентлык гариза кергән көннән ике эш көненнән артмаган срокта: 

гаризаны терки һәм гариза кергән көнне Татарстан Республикасы Министрлар 

Кабинетының «Татарстан Республикасы территориясендә инвестиция проектларын 

тормышка ашыруда «бер тәрәзә» принцибы буенча ярдәм итү буенча инвестиция 

эшчәнлеге субъектларының үзара хезмәттәшлеге регламентын раслау турында» 

2019 ел, 20 февраль, 118 нче карары нигезендә «Татарстан инвестицияләрен 

контрольдә тоту» мәгълүмат системасына аның турында белешмә кертә; 

әлеге Тәртипнең 2 пунктында каралган документларны карап тикшерә; 

гаризаны канәгатьләндерүдән баш тарту турында йә гаризаны канәгатьләндерү 

турында карар (алга таба – баш тарту турында карар) кабул итә. 

4. Баш тарту турында карар кабул итү өчен түбәндәгеләр нигез була: 

тапшырылган документларда дөрес булмаган белешмәне ачыклау; 

инвестор тарафыннан әлеге Тәртипнең 2 пункты таләпләре бозылган 

документларны тапшыру;  

Баш тарту турында карар кабул итү инвесторны баш тарту турында карар 

кабул итү өчен нигез булган җитешсезлекләр, кисәтүләрне һәм башка сәбәпләрне 

бетергәннән соң, әлеге Тәртип нигезендә Агентлыкка гариза белән кабат мөрәҗәгать 

итү хокукыннан мәхрүм итми. 

 

http://internet.garant.ru/document/redirect/71129192/7

5. Баш тарту турында карар кабул итү өчен нигез булган очракта, Агентлык 

мондый карар кабул ителгән көннән бер эш көне эчендә аның күчермәсен гариза 

биргән инвесторга җибәрә. 

6. Гариза әлеге Тәртипнең 2 пунктында билгеләнгән таләпләргә туры килгәндә 

Агентлык әлеге Тәртипнең 3 пункты нигезендә документларны карап тикшергән 

көннән бер эш көненнән артмаган срокта Татарстан Республикасы электрон 

документлар әйләнешенең бердәм ведомствоара системасы аша республика 

башкарма хакимият органнарына һәм территориясендә инвестиция проекты 

тормышка ашырылачак җирле үзидарә органына (алга таба – җирле үзидарә органы) 

рәсми сораулар җибәрә:  

Татарстан Республикасы Сәнәгать һәм сәүдә министрлыгына яки авыл 

хуҗалыгы өлкәсендә инвестиция проектын гамәлгә ашырган очракта Татарстан 

Республикасы Авыл хуҗалыгы һәм азык-төлек министрлыгына – технологияләрне 

Исемлеккә кертү турында, шулай ук  мәгълүмат алу өчен гариза биргән датага 

инвесторга карата гамәлгә ашырыла торган эшчәнлекне стимуллау буенча 

кулланыла торган чаралар турында мәгълүмат алу өчен; 

Татарстан Республикасы Җир һәм мөлкәт мөнәсәбәтләре министрлыгына, 

Татарстан Республикасы Төзелеш, архитектура һәм торак-коммуналь хуҗалык 

министрлыгына, территориясендә инвестиция проекты тормышка ашыру 

планлаштырыла торган Татарстан Республикасы муниципаль берәмлегенең җирле 

үзидарә органына – рөхсәт ителгән файдалану төрен, җирләр категориясен кертеп, 

җир кишәрлеге (җир кишәрлекләре) турында белешмәләр, җир кишәрлегенә (җир 

кишәрлекләренә) карата чикләүләр, сервитутлар һәм чикләүләр булу турында 

белешмә, җир кишәрлегенең (җир кишәрлекләренең) милекчесе турында белешмә, 

җир кишәрлеге (җир кишәрлекләре) биреләчәк хокук турында белешмәләр, җир 

кишәрлегендә (җир кишәрлекләрендә) коммуникацияләр һәм төзелешләр турында 

белешмәләр алу өчен; 

Татарстан Республикасы Экология һәм табигый ресурслар министрлыгына – 

булган мәгълүмат нигезендә әйләнә-тирә мохиткә инвестиция проектының 

йогынтысы турында беренчел белешмәләр алу өчен; 

Кулланучылар хокукларын яклау һәм кеше иминлеген саклау өлкәсендә 

күзәтчелек итү федераль хезмәтенең Татарстан Республикасы (Татарстан) буенча 

идарәсенә (килешү буенча) – инвестиция проектын гамәлгә ашырган очракта 

санитария-саклау зонасын оештыру зарурлыгы турында мәгълүмат бирү өчен; 

җирле үзидарә органына (килешү буенча) – махсус инвестиция контрактын 

төзү максатларында сәнәгать продукциясе җитештерү урынын килештерү 

мөмкинлеге турында. 

Рәсми сорауларга әлеге Тәртипнең 2 пунктында күрсәтелгән документларның 

күчермәләре теркәлә.  

7. Республика башкарма хакимият органнары һәм җирле үзидарә органы 

(килешү буенча) Агентлыкка әлеге Тәртипнең 6 пунктында күрсәтелгән рәсми 

сораулар алынган көннән биш эш көне эчендә сорала торган мәгълүматны тапшыра. 

8. Агентлык әлеге Тәртипнең 6 пунктында күрсәтелгән сорала торган мәгълү-

матны алган көннән соң килә торган көннән өч эш көне эчендә: 

бизнес-планның техник һәм финанс-икътисадый параметрларына анализ ясый; 

Татарстан Республикасы Инвестиция советы (алга таба – Инвестиция советы) 

утырышында карау өчен инвестиция проекты турында җыелма мәгълүмат әзерли. 

Инвестиция советына җибәрү өчен инвестиция проекты турында җыелма 

мәгълүмат әзерләүдән баш тарту өчен түбәндәгеләр нигез була: 

сәнәгать продукциясен җитештерүне гамәлгә ашыру планлаштырыла торган 

технология Россия Федерациясе Хөкүмәте тарафыннан расланган Исемлеккә 

кертелмәгән яки аны актуаль дип тану срогы тәмамланган булу; 

махсус инвестиция контрактын үтәү барышында планлаштырылган капиталь 

кертемнәр күләме махсус инвестиция контракты нигезендә гамәлгә ашырыла торган 

проектка карата сәнәгать өлкәсендә эшчәнлекне стимуллау чараларын куллануга 

бәйле рәвештә барлыкка килә торган Россия Федерациясе бюджет системасы 

бюджетлары чыгымнарының һәм алынып бетмәгән керемнәренең җыелма 

күләменнән азрак булу.   

9. Агентлык әлеге Тәртипнең 8 пунктында билгеләнгән срокта инвестиция 

проекты турында җыелма мәгълүмат әзерләнгән көннән 15 көн эчендә Татарстан 

Республикасы Президентының «Татарстан Республикасы Инвестиция советын төзү 

турында»  2012 елның 5 июлендәге ПУ-538 номерлы Указы нигезендә Татарстан 

Республикасы өчен инвестиция проектын гамәлгә ашыруның максатка ярашлы 

булуы турындагы мәсьәләне Инвестиция советына карауга тәкъдим итә. 

10. Инвестиция советы карап тикшерү нәтиҗәләре буенча түбәндәге 

карарларның берсе кабул ителә: 

инвестиция проектын гамәлгә ашыруның максатка ярашлы булуы турында, 

шул исәптән кичектергеч шартлар белән (булган очракта); 

инвестиция проектын гамәлгә ашыруның максатка ярашлы булмавы турында. 

11. Агентлык Татарстан Республикасы Рәисе Администрациясеннән 

Инвестиция советы утырышының имзаланган беркетмәсен алган вакыттан ике эш 

көне эчендә Татарстан Республикасы Сәнәгать һәм сәүдә министрлыгына (алга таба 

– вәкаләтле орган) һәм җирле үзидарә органына (килешү буенча) «Россия Федера-

циясендә сәнәгать сәясәте турында» 2014 елның 31 декабрендәге 488-ФЗ номерлы 

Федераль законның 183 статьясындагы 9 өлеше нигезендә сәнәгать продукциясе 

җитештерү урынын килештерү турында мөрәҗәгать әзерли. 

12. Вәкаләтле орган, җирле үзидарә органының (килешү буенча) фикерен 

исәпкә алып, сәнәгать продукциясе җитештерү урынын килештерү яки килештермәү 

турында хат әзерли һәм аны, Инвестиция советы утырышының имзаланган 

беркетмәсе күчермәсен алган вакыттан өч эш көненнән дә соңга калмыйча, 

инвесторга һәм Агентлыкка җибәрә. 

Инвестиция проектын гамәлгә ашыру барышында җитештерүе үзләштерелергә 

тиешле сәнәгать продукциясен җитештерү урынын килештерү турындагы хатта 

түбәндәгеләр булырга тиеш: 

инвестиция проектын гамәлгә ашыру планлаштырыла торган сәнәгать 

продукциясе җитештерү урынын килештерү турында карар; 

инвестор – юридик затның атамасы, инвестор – индивидуаль эшмәкәрнең 

фамилиясе, исеме, атасының исеме (булганда); 

салым түләүченең тәңгәлләштерү номеры, төп дәүләт теркәү номеры – юридик 

зат өчен, индивидуаль эшмәкәрнең төп дәүләт номеры – индивидуаль эшмәкәр өчен; 

сәнәгать продукциясе җитештерү урыны адресы, шул исәптән җир кишәрле-

генең (кишәрлекләренең) кадастр номеры (номерлары), әлеге җир кишәрлеге 

(кишәрлекләре) территориясендә капиталь төзелеш объектлары адресы (булганда); 

инвестиция проектын гамәлгә ашыру барышында эшләргә һәм (яки) гамәлгә 

кертергә карала торган заманча технологиянең исеме. 

 

 

 

_________________________ 

http://internet.garant.ru/document/redirect/12134853/1000

